
ҚАЗАҚСТАНҒА ЖЕР АУДАРЫЛҒАН ПОЛЯКТАРДЫҢ ТАРИХИ ТАҒДЫРЫ
Кеңес жүйесі қазақ қоғамының көп ұлтты тұрпатын қалыптастырудың бірқатар саяси науқандарын жүзеге асырды. Патша үкіметінің отарлау саясатының ресми саяси құралдарынан ешбір айырмасы жоқ кеңес үкіметінің көп ұлтты мемлекетінде де ұлт саясатына қатысты мәселе бір жақты шешімін тапқан еді. ХХ ғасырдың басындағы біршама либералдана бастаған Ресей империясына бірден-бір қауіптің оған бағынышты көп ұлтты халқының рухани-саяси оянуынан болатындығын бірден байқаған және соған сай әрекеттерге көшкен монархияны жақтаушы партиядағылардың күрес тактикасы, кеңестік коммунистік партия басқарған үкіметтегілердің де ұстанымына айналды.
Кеңес үкіметінің жаңа жүйе орнатудағы шаралар ауқымы оған қарасты аумақтардың спецификасына жалпылай қарау, “шолақ белсенділер” әрекетімен асыра сілтеу жағдайларында жүзеге асып жатты. Мысалы жаңа жүйенің ұжымдастыру шаралары қазақ үшін “жасанды жұт” әкелсе, мемлекеттік батыс шекараларына жақын орналасқан халықтар үшін ол “мемлекетке қауіпті элементтердің” халықтық шоғырын жасап берген еді. Бүтін бір халыққа жабылған жала олардың бейбіт өмірдегі тыншу тірлігінің мәнін кетіреді.
Осындай жағдай басына төңген Украина Кеңестік Республикасының бірқатар экономикалық аумақтарында шоғырылана қоныстанған поляк ұлты өкілдері тұратын аудандардағы тұрғындардың Қазақстанға боса көшірілуі, бұл ұлтқа тұтқиялдан келген үрей болып тиеді. 1936 жылғы дүрбелең поляктардың аяқ астынан тұрып жатқан елді-мекен, қоныстарынан күшпен жинап көшірілуі сан қилы амалдармен жүзеге асады. Осылайша, кеңес үкіметінің “қоғамға жат” саналаған ұлттар санатында жер аударылған поляк ұлты өкілдерінің тарихи тағдырының Қазақстанда түзгеніне биылғы жылы 82 жыл толып отыр.
Қазақстанның ұлттық-саяси қауымдасуының бір бөлігін құрайтын поляк ұлты өкілдері қазіргі уақытта ауыл, қалаларда өзге де ұлттармен қатар ұзақ мерзімге өзара жалғасқан байланыс арқасында, татулықтағы мәдени-рухани қауымдастық жасауда.
Патшалық Ресейдің Қазақстанға өзге ұлт өкілдерін түпкілікті жер ауқымын іштей басып алып, ішкерілеуі сатысының жалғасы ретіндегі, кеңестік солақай саясат барысында жүзеге асқан ұжымдастыру шаралары, қазақтарды күштеп отырықшыландыру жағдайының жүзеге асуы, жер аударылғандардың осындай жергілікті жағдайда қалыптасуының сипатының қаншалықты дәрежеде көрініс тапқандығы, адам өмірінің жаратылыстан бергі негізгі кұқығына үлкен нұсқан әкелгені қоғамдық талқылауды қажет етті. Украинадан 30-шы жылдар ішінде поляктардың аграрлы шаруашылықты ілгерлету делінген мақсатта әкелінген көп тобы Көкшетау аймағының елсіз алқаптарында көптеп орналастырылды.
Украинаның көрші Польшамен шекаралық территорияларынан поляк тұрғындарын жер аудару 1935 жылдың күзінде айтыла бастады. Сол жылдың қазанында поляк ұлттық округі таратылып, Мархиевский қаласына бұрынғы атауы берілді. Поляк мектептері мен мәдени-ағарту мекемелері таратылды. Поляктарды жаппай темір жол, өнеркәсіп орындарынан, мемлекеттік және партиялық органдардан босатқан. Поляктармен бірге Қазақстанға Винницк және Киев облыстарындағы немістер де көшірілмек болды. 1936 жылдың 17 қаңтарында ВКП(б) Орталық комитетінің "Украина Кеңестік Социалистік Республикасынан Қазақ Автономиялы Кеңестік Социалистік Республикасына көшіру" (№.111-01) жөніндегі арнаулы бүйрығы жарияланды. Жер аудару жөніндегі толық соңғы шешім, 1936 жылғы 28-сәуірдегі "Украина Кеңестік Социалистік Республикасынан Қазақ Автономиялық Социалистік Республикасының Қарағанды облысының экономикалық қамтамасыз етілуі мақсатында 1500 поляк және неміс шаруашылықгарын көшіру" (№.776-120) жөніндегі заңның қабылдануымен түбегейлі жүзеге асты. Арнаулы мәліметтерде келісілген 45 мың адамның көшірілуге тиістіден біршама көп болуы іс жүзінде байқалған [1].Жер аудару жұмыстары жүргізіліп жатқан кезеңдерде кеңес мекемелерінің поляктардың өзімшілік жағдайда тіл мәдениеті мен әдет- ғұрыптарын үнемі ұстанып көрсетіп жүрулері, бір-біріне өзара "пан" деп өз тілдерінде қарым- қатынас жасауы ауылдық кеңестердің көш аударылғандар дүниелерінен шляхеттік грамоталар мен таңбаларын ешкімге көрсетпей жасырын сақгаған дүниелерінің тауып алуы, олармен айуандық-жек көрінішті қарым-қатынас жасауының сипатын өршірттірген. Г.Стронскийдің арнаулы еңбегінде көрсетілгендей, Мархлевский ауданынан жер аудару шараларының жүргізілуі жөніндегі облыстық атқару комитетінде жасырын сақталып жарияланған құжаттар, жер аударушылардың көңіл-күйі қанағаттанарлық, революцияға жат бой алулар болуын, кеңеске жат әңгімелер каулап тұрғандығы жөнінде анықгамалар берілген. Украина архивтеріне сілтеме жасаған бүл зерттеуде, Харьков облысының осы Мархлевский ауданынан жер аударылған "саяси кертартпа элементтерге" берілген анықтама бойынша олардың сандық есеп-көрсеткіштері де берілген [4].
Красноармейский, Нововолынский, Барановский сияқты бұрынғы поляк социалистік округтеріне караған аудандарында да осындай поляк-неміс қоғамға “жат ұлттық  элементтер”  мен “шетелдіктермен байланысы бар” күдік туғызылғандар делінгендермен күрес жүргізу негізі, оларды Қазақстан территориясына жер аудару арқылы жазалау тәсілімен жүзеге асырылды.
Саяси сенімсіздік танытқан, кеңестік жат элементтермен күрес жүргізудің осындай қарқындағы белең алуы, олардың жоспарлы түрде жер аударылуға тиісті сандық-жеке адамдар көрсеткіші жоспардағыдан асып түсіп, Мемлекеттік тапсырманы кеңестік диалектіде қабылданғандай асыра орындау үлкен НКВД органдарына мол табыс әкелді.
Халықаралық аренадағы дамудың бір-біріне қарама-қайшы екі саяси жүйенің пайда болуы, Еуропа континентінде соғыс аралық жылдардағы әртүрлі саяси ахуалдың қалыптасуы адамзаттың өзіне қауыпты жағдайды тудыруы, оның өзара топтасқан келісімдер арқылы жүзеге асуы, әр саяси жүйенің ішкі құрылымдық зандылықгарының субьектілік өзгеше-өзіндік нысаналарын орнықтыру, кеңестік-тоталитарлық әкімшіл-әміршіл дүние дәлелдегендей, геноцидтік әрекеттермен кңлы сипатта бағыт-бағдар алды.
Ал енді қазақ жерінде орталықтың жарлықтарымен осы кезендерде қоныстандыру орталық баскдрмаларының қүрыла бастауы да, қазақ халқының елдегі "кіші қазан" төңкерісінің Голощекиндік жүзеге асыру нұсқасы қысымына шыдамаған, аштықпен ұштасқан миллиондаған қазақтардың Иран, Қытай, Монғолия сияқгы мемлекеттерге қашып-босып кетуінен, жаппай қырылуы тағдырымен сәйкес келуі де социалистік салт-сананы сіңіртілуінің
Сталинизмнің тоталитарлық билік жүйесінің қылмысты құрбандық акциясының өзіндік белең алуы болды.
Алматы қаласы мен Алматы Облысындағы "Венз-Дәнекер" поляк қоғамы төрағасы А. Г. Левковский, - "Жер аудару саясатының жүргізілуі, колхоздық құрылыстың жеңісі мен КСРО-ның Конституциясына дайындық істерімен қабаттас келді. Айналасы екі аптаның ішінде Орал тауларынан асып Көкшетау өңірінің Тайыншы стансасына келіп түскен жер аударылғандар, стансадан 15 километр жерде орналасқан Жамансоққы елді мекеніне қоныс тепкен поляктар, колхоз қүрылысының негізін қалау үшін сталиндік жобадағы сабан үйлер құрылысын бастады. Бес жанұя бір үйде мекен етіп, солтүстіктің қаһарлы қысында жеркепелерді пайдаланды. Ел ішінде " поляк-халық жауы" деген шылау қатар жүрген. Қазақ жерінде поляктардың аяқтарынан түрып нық басулары мен ұлт ретінде қатар дамуына — бауырмалдық танытып, сырт теппеген қазақ қожайлығы негіз болды" делінген естеліктер айтады.
1936 жылдың ортасында жер аударылғандар тізіміне түскен көптеген поляк елді мекендерінің тұрғындары НКВД мен милиция ғимараттары маңайынан азаматтық билік өкілдерімен бірге топтастырылған. Житомир, Винница, Каменец-Подольск түрғындары әкімшілік тәртіппен арнаулы тізімде “тарихи Отанына оралу құқығы” жоқ делініп жер аударылды. Бүл шешім нақты болды және қарастырылуды қажет етпейді делініп жатты. Қазақстанға поляктарды жөнелтудің алғашқы легі 1936 жылдың 20 мамыр мен 5 маусымы аралығында жүзеге асты. Киев және Винница облыстарынан осы уақытта 5750 поляк жанұясы, оның ішінен 1200 неміс (жалпы мөлшердің 20,9 пайызы) барлығы 28 мың адам жер аударылды, 1667 жанүя Шепетовский облысына көшірілді [2].
Арнаулы жер аударылушы-кулактар 30-шы жылдардан 1947 жылға дейін үнемі және үстемелі әкімшілік билік бақылауында болды. Алайда 1947 жылдан кейінде оларға кеңес азаматының барлық еріктілік құқығы ат үсті түрінде қайтарылған еді.
Жер аударылу шаралары науқанында басқарушылар тез арада шапшаң өткізуді талап етті. Мемлекеттік бұйрықтарда көшіп келушілер шаруашылық мал-мүліктерін қоса алып келулеріне эшелондар бөлініп тасымалдауға рұқсат беретін баптары да болды. Ішкі істер бөлімдері жер аударушылар тасымалдануы және келіп жетуі орындарында тәртіпсіздіктер мен эксцесстердің арнаулы-жер аударушылар тарапынан болып қалуы жағдайы ұшырасса қатаң шара қолданулары тиіс болды. Жер аударылу шаралары жерлерден он күн сайынғы телеграф арқылы Мәскеуге баяндалып отырды.
Поляктар мен немістерді аударғаннан кейінгі 1936 жылғы мемлекеттік бұйрықтар одан кейінгі жылдарда кәрейлерді, курдтарды, болкарларды тағы басқа ұлт өкілдерін бір уақытта Қазақстанға жер аударту шаралары НКВД-нің "шекаралық аймақгы тазарту" жөніндегі бағыт алған шаралары толыққанды жүзеге асты.
1937 жылғы 21 тамыздағы құдіретті жарлықтан соң жер аударылған барлық аудандарда "жер аудару мәселесін реттестіретін үштіктер" құрыла бастады. Оның құрамына ВКП(б)  аудандық комитеті төрағасы, НКВД төрағасы кірді.
Поляктарды Украинадан жер аудару аз көлемде болса да, 1937 жылдары да ішінара етек алған. Қоныстанушыларды негізінен республиканың солтүстік аудандарына, әсіресе Көкшетау облысына көптеп жіберді. ВКП(б) Орталық Комитеті хатшысы А.Андреевтің жедел  хатының мазмұнында 1937 жылдың 24 қыркүйегінде Қазақстанға 20 мың жанұя қоныстанғаны көрсетіледі. Әр орташа жанұя кем дегенде, 4 адамнан тұрады деп есептесе, онда адам саны мөлшерімен 80 мыңға жуық деуге болады. Көрсеткіштің сандық мөлшерінің нақгы зандаспауы тиісті кұжаттық деректердің көзінің құртылып жіберілуімен түсіндіріледі.
Елде казармалық социализм жеңіске жетті.Қоғамдық құрылым мен болашақ дамуының алғышарттарының осындай жағдайда қалыптасуы, Қазақстанға күштеу әрекеттерімен жер аударылған халықтар тағдырының, мемлекеттік бүйрықтардың осы мәселеге қатысты  орындалуы қатаң заңдылық нысанамен іске асты. ВКП (б) Қазақ Өлкелік комитетіндегі отырыста 1936 жылғы 16 акданда Украинадан жер аударылып келетіндерді орналастырудың жоспары қабылданып, №І70-0 хаттамасымен бекітілді [2].
1937-38 жылдары Қазақстан территориясыңда біраз католиктік священниктердің ату жазасына бұйрылған. Бұл олардың осы жерде де жұмыс жасауларымен ғана түсіндірілмейді. Олар елдің басқа түпкірлерінде жұмыс істегенмен, Алматы, Семей түрмелерінде атылған. Ксендз Роман Дзвонковскийдің зерттеулері бойынша жылы священник Ян Версоцкий және Иоганн Циммерманн, жылы Цириан Рейхерт және Казимеж Сивицкилер, олармен бірге Люблин
аймағынан шыққан ксендз Павел Великтер тағдыры Қарағанды түрмелерінде әртүрлі жағдайда шешіліп жатты.
Сталиннің "жазаланған халықтар" қатарында алғашқылардың бірі етіп поляк ұлты тағдырын шешуден бастауы, басы басталған автономиялық ауданын кеңестендіру теоремасының дәлелденбеуінен шұғыл шешімдер аясында бір ұлт тағдырын тез арада шешіп берді.
Қазақстан экономикасының соғыс аралық жылдардағы индустриялық қарқын алу жоспарларының орындалуы мен табыстар мөлшерінің біраз үлесі осы жер аударылып келуші шаруашылықгар еңбектерінің жетістігі болды.
Қарағанды облысына НКВД-нің бағыты бойынша Украина территориясынан келген 15 мың шаруашылықгы Летовчина, Тарангульский, Красноармейский ет өнімдерін дайындайтын совхоздарга орналастыру шаралары арнаулы контингенттің көп болуынан колхоздарға біріктірілді [3].
Солтүстіктің, Орал мен Сібірдің аудандарымен қатар Қазақстан да "кулактардың айдаудағы" орынына айналды.
Өзінің Қазақстан баспасөзіне берген сүхбатнамасында Польша Республикасының бұрынғы Президенті А.Квасьневский өз Отаны тарихына қатысты орынды пікір айтқан еді: "Саясаткерлерде мынадай кесел бар: қарсыласымды түп тамырымен жойып жіберсем дейді. Жеңіс онда емес, жеңіс мәмлелесіп, халық үшін, отан үшін қызмет етуде. Поляктарға былай деймін, біздің тарихымыз біртұтас, ол бөлінбейді, тарих есігі ашық... Қазір Польшаға Қазақстанда түратын поляктар оқуға келуде... Бірақ біздің мүдде оларды Польшаға тарту емес, қайта оларды жаңа отандарына жерсіндіру, сол елдің мықты азаматы болуға шақыру. Сонымен бірге олардың поляктың ұлттық белгілерін сақтап қалуларына мүдделіміз".
ІІ дүние жүзілік соғыс қарсаңындағы Қызыл Армия бөлімдерінің Батыс Украина мен Батыс Белоруссия территориясына ғана бір украиндықгар мен белорустарды қорғау осы облыстарда ұлттық социалистік азаттық ортамыз деген ұрандармен енуді, жергілікті жердегі әртүрлі ұлттық және социалистік топтар әрқилы жағдайда қабылдайды. Осы шараларды жүзеге асыруға олардың тарапынан кедергі туар деген амалмен, сондай-ақ 1939 жылдың желтоқсанында "Арнаулы қоныстар мен отырықшыларды еңбекпен қамтамасыздандырудың зандары" негізінде "арнаулы қоныстандырудың" қүқықтық негізінде дерективасы жарық көрді. Сондай-ақ мемлекеттік идеологиялық бөлімдеріңде, УСРО-мен БСРО-ның Батыс жерлеріндегі отырықшы поляктарды "қоныстандыру тәртібі" жөніндегі КСРО-ның ішкі істер жөніндегі халық комиссары Л.П.Берия қол қойған жарлық мақұлданған. Сонымен бүкіл жер аудару процесінің жүргізілуі мемлекеттік саясаттың шаралары негізінде жасалынғаны анық болды. Тұтқындау мен көшіру акциялары белгіленген тұжырымдар УСРО мен БСРО-ның жергілікті көрсетілген аудаңдарында "НКВД-нің     белгілеген     күнінде"     бір    уақытта    жүргізілді.
әсіресе бұрынғы репрессияланған поляк қызметкерлерінің жанүяларын жергілікті түрғындардың үйіне тұрғызып қоныстандырды. Оларға мемлекеттік зандар негізінде қолдарына төл құжаттарын бермек түгілі,
тіпті тууы туралы, өлгені туралы, жанұя туралы және тағы басқа жөніндегі куәлік, құжаттар берілмеді. Арнаулы мекендерде жаппай жұқпалы аурулар белең алған, аурудың таралуы тамақтанудың өте төмен дәрежеде болуынан еді. Босқындардың көптеген бөлігі киімдермен қамтамасыз етілмеді, балалар мен кәрілер аштық пен суыққа ұшырады. "Арнаулы поселкелерде" өлім 16 пайызға көбейді. Жер аударылғаңдар арасыңда КСРО-ның жалпы білім беру заңы осы кезенде де іске аспады.
ІІ-ші дүние жүзілік соғыс жылдарындағы сталинизмнің репрессиялау саясатының құралы КСРО-ның әртүрлі аймақтарынан халықтарды жер аударудың үлкен контингентін қамти түсуі, жер аударылғандардың Қазақстан орталық нүктесі болып саналуы, бүгінгі республиканың аумақты этносаяси кескін-келбетін жасауды қамтамасыз етті.
Кеңес Одағының 2 наурыз 1940 жылғы күштеп жер аудару, оның өтелу мерзімінің 10 жылға дейін тағайындалуы жөніндегі шешімі, репрессияланғандарды, олардың жанұяларын Қазақстанның Ақмола, Ақтөбе, Қостанай, Павлодар, Семей және барлық Қазақстанның солтүстік аудандарына жер аударумен жүзеге асты [6].
Ал жергілікті жерде, осы қабылданып келген "арнаулы қоныстанушылар", "арнаулы жер аударылғандарды" орналастыру, республика көлемінде өзіндік саяси науқанға айналып, Одақтың ішкі қүрылымдық мәселесін шешудің өзгеше орталықтағы бұйрықтармен, өзгеше шаралар арқылы, өзгеше саяси түрде ұйымдастырып, түрліше мақсаттарда шешіліп жатты.
Саяси және тап жауларымен күрес делінген шаралар, әртүрлі әлеуметтік топтардың жазасы қоғамды дамытудың сталиндік моделін орнықгыру жағдайына жұмсалды. Соғыстың барысында жер аударылу процесінің төрт кезеңінен кейін 104207 поляк ұлт өкілі Қазақстанға арнаулы жер аударылды. Ешқандай сын-пікірде көтерілмейтін ұлт саясатына қатысты бүл фактінің сорақы көрсеткіші, лагерлі экономиканы көтерудің дәрежелік сипатымен түсіндіріліп келді.
КСРО Жоғарғы Кеңесінің 29-қараша 1939 жылғы КСРО құрамына енген поляк жерлерінің түрғындарына кеңес азаматы статусын беру жөніндегі декреттен кейінгі, 1940-0941 жылдар аралығында жер аудару саясатының жүзеге асырылуының 4-кезеңіне де тек жергілікті, Сталин "титулы жоқ ұлт" деп санайтын асыра сілтеушілердің зорлық-күштеу әрекеттерімен жүзеге асты [6].
Қазақстан территориясында Поляк әскері бөлімшелері құрыла басталуы, аймақта поляк елшілігінің терең әрекет ету кеңістігі жағдайын қамтамасыз етті. 1941 ж.аяғы мен 1942 ж. басынан бастап Куйбышевте жұмыс істеген поляк елшілігінің үзінділенген мәліметтері 100 мыңнан астам поляк азаматтары тұратын Қазақ КСР-і территориясына кезек күттірмейтін тез арадағы материалды көмек көрсету қажеттілігін өтеу шаралары жоспарланған. Кешірімге  жатқызылған поляк азаматтарына қамқорлық көрсету үлкен өкілеттілік пен міндеткерлікте ешқандай дипломатиялық қабілетсіз атқаруға міндет жүктеді. Елшіліктің Қазақстанда 9 өкілеттілігі — Алматыда, Ақмолада, Шымкентте, Жамбылда, Қостанайда, Павлодарда, Петропавлда және Семейде - 100 мың поляк азаматтарына қамқорлық көрсету мақсатында жүмыс жүргізді [1].
НКВД 1942 жылдың 29 маусымы мен 22 шілдесінде өкілеттіліктердің көптеген қызметкерлерін тұтқынға алып, бұл мекемелердің жұмысын тоқтаттырды. Бүл факт КСРО- дағы қамқорлық ұйымдарының жұмысына толығымен нүкте қойды. Бүл ұйымдық жұмысқа тартылғандар жазалау шараларының тағы бір кешеніне душар болды.
Кеңес Одағының басшылығы, бұл өкілеттік кеңестік мемлекет өміріне жаугерлік пиғылда олар теріс насихат жүргізді деген толық сенімде болды. Елшіліктің Куйбышевтегі (қазіргі Самара) орталығы ендігі жерде тек қана жас өспірімдер мен балаларды қамқорлыққа алу жұмыстарының жан-жақгылығымен ғана шектеліп қоюға мәжбүр болды.
1942 жылдың тамызы мен қараша айларында саяси жағдайдың тұрақтылығын пайдаланған елшілік қамқорлық көрсету жұмыстарын жаңаша жағдайда жүргізе бастайды. Өкілдердің жаңа құрамына да кеңес органдары сенімсіздік танытып, қамқорлықгың әр қадамына қатаң бақылау қойып, бұл жұмыстың ұйымдастырылуының тоқтатудың соңғы нүктесін қойды.
1942 жылдың көлемінде азғана уақыттағы тұрақтылықгы пайдаланған елшілік өкілдері қамқорлық жұмысы медициналық көмек ұйымдастырумен, екі емханамен 35 дәрігерлік нүкте, жүзге тарта дәрігерлік саласы мамандарымен жабдықгалып үлгерді. Жалпы Куйбыпіевтегі елшілік қажет етуші поляк азаматтарына Қазақстанға-16334278, теңестірілгенде 8923802 сом , оның 3633300 сомы арнаулы қамқорлық үйлерін жабдықгау мен 1281293 сом — азық-түлік алуға жұмсалды [6].
Елшілік қамқорлығы аясында, 1943 жылы 21 желтоқсанда поляк ұлты балаларына облыстық атқару комитеті шешімімен, ана тілінде тәрбие беретін 60 орындық бір бала-бақша ашылған.
Бұл фактілер Куйбышевтегі поляк елшілігінің мындаған поляк азаматтарының өмір сақгап қалуда маңызды кддам болып саналады. Бұл саладағы жұмыстардың атқарылуы кейіндері қүрылған поляк патриоттары одағы жұмысына қолдаған жігер берді.
1941 жылғы Лондондағы эмигранттық поляк үкіметі мен КСРО арасындағы келісімнен кейін, Польшаның әскери күшінің көп бөлігін құрайтын КСРО территориясындағы әскери тұтқындар босатылғаннан кейін, осы территорияда КСРО Жоғарғы Бас Қолбасшылығы қол астында оларды оперативті түрде біріктіру мақсатында Эмиграциялық үкімет премьер- министрі, генерал В.Сикорский, дивизия жабдықтап оны басқаруды генерал Андерске тапсырған. Ерікті әскери біріктіру ретіндегі жабдықталған бұл армия Орта Азия республикалары мен Қазақстанда жер аударылған әскери поляк азаматтарынан дені жабдықталып, кеңес-герман майданында әзірленгенімен мақсатына қойылғанмен, ол армия батыс майданға мүлде қатыстырылмады. Лондондағы эмиграциялық поляк үкіметі шешімімен 1942 жылдың жазында КСРО территориясынан әкетіліп, армияның біраз бөлігі Англияға, қалған үлкен бөлігі Иран арқылы Иракқа жөнелтілді. Алайда полковник 3. Берлинг басқарған офицерлік топ осы территорияда қалды. Қазақ КСР-нің Отар стансасында ары қарай дайындалу мақсаттағы әскери бөлімдер, Шымкенттің Пахта-Арал ауданындағы 8-жаяу әскер дивизиясын, Луговой стансасындағы 10 жаяу әскер дивизиясының жабдықгалған құрамының көлемін 96000 тек поляк
ұлты азаматтарымен толықтыру, 1939 жылға дейін жер аударылғандар қатарынан ішінара алуға рұқсат етілді. Армия арасында кеңестік үгіт-насихат идеологиясы өте қатаң Бас Қолбасшылығының ішкі бақылау тәртіптерімен жүргізілген [1].
1952 жылғы Балтық бойынан арнаулы қоныс аударылғандар контингенті көрінісі пайда болды, оларды "1941 жылы Балтық бойынан", " 1945- 1948 ж. Литвадан", " 1949 ж. Балтық бойынан", "1951 жылғы Литвалық кулактардан" тұратын төрттік контингентке бөліп қарастырды. Балтық бойынан қоныс аударушылардың ұлттық құрамын, "иеговистшілер" деп аталатын діни сектаға 1951 жылы Балтық бойынан, Украина мен Белоруссияның батыс аудандарынан, Молдавиядан топ өкілдерімен бірге "аңдерсовшылдар", бұрынғы Андерстің поляк армиясында болып, 40-шы жылдардың ІІ-ші жартысыңда Англиядан КСРО-ға репатриацияланған 1951 жылы Украина мен Белоруссияның батыс аудандары мен Литвадан жанұяларымен жер аударылғандар құрады.
Тек Сталин қайтыс болғаннан кейін ғана кешірімнің жариялануы бүл елдегі поляк топтары арасындағы жағдайды біраз жақсартты. Қазақстанда тұратындарға мемлекеттік арнаулы бақылау 1956 жылы ғана жойылды. Алайда, оларды реабилитацияламады, сондықтан олар "бұрынғы арнаулы жер аударылғандар" тізімінің жаңа тобында мемлекеттік бақылауынан асып кете алмады. 1959 жылы оларға азаттық құқық бергенімен де, олардың көбісі төлқұжатсыз қала берді, бүл жағдай поляктардың тіпті Кеңес Одағының өз ішінде жүріп-тұруында тиым жасаған еді. 60-шы жылдардың басында да жеке адамдардың төлқұжаттары колхоз төрағалары немесе жергілікгі милиция органдары қолында сақгалынды. Міне 1956 жылы 18-қарашадағы поляк- кеңес, поляктарды репатриациялау жөніндегі декларацияның орындалуы іс-жүзінде мүмкін болмады. Бақылауларды жою біраз мың адамдарға Украинаға кетуге жағдай жасағанмен, олардың көбісі Қазақстанда қалып қойды. Занда келісілген тізімге қарағанда олардың өте көп болмағаны көрінеді. 1959 жылы 53102 адам, 1970-61445, 1979-61136 және 1989- 59956 адам [4]. Ян Платер-Гаевский 70-жылдардың басында олардың саны 100 мыңның мөлшерінде деп санайды.Өйткені бұл факт поляк-украин, поляк-орыс және тағы басқа аралас некенің бой алуынан бүрмаланғаны айқын.
Тек қайта құру реформалары кезеңінде ғана поляктар өздерінің этникалық негіздері жөнінде үндемей қоймады, олардың көбісі өздерінің шығу тегін ашықтан-ашық жариялай алды. Аралас неке жағдайында неміс-поляк жанүялары, Германия Федеративтік Республикасына эмиграциялану мақсатында көбінесе үлттарын "неміс" деп көрсету фактілері белең алды.
Қазақстандағы поляктар мәселесін ұсынуда жүмыс жасаған Познаньдағы Этнология және Мәдениетнама Антропология институты (А.Мицкевич атындағы Университет жанындағы) 1990-1993 жылдары ғылым докторы, Қазақстандағы Польша Республикасының елшісі болған М.Гавенцкидің жетекшілігімен "Қазақстандағы поляктар. Мәдениеті және этникалық саналығы" тақырыбында зерттеулі этапты бағдарламасы маңызды рөл атқарды. Зерттеудің қорытындылары көмек пен ынтымақтастық орнатудың тұжырымының негізгі жобасы болды.
Бұдан басқа, 1993 жылдың маусымынан бастап, Қоғамның инициативасымен Қазақстанның поляктар тұратын 20 тұрғылықгы мекендерінде қосымша зерттеу жүргізілді. Жиналған мәліметтер, поляк мекендерінің демографиялық және кәсіби құрылымы мен миграциялық көңіл- күйі жөніндегі нәтиже, барлық бұл мәселеге қызығушылық танытқан мемлекеттік саяси сүранысы бар топтарға қорытынды есеп түрінде табыс етілді.
Полонияларға көмек бөлімдері Жалпы поляк Басқармасы Бюросы құрамында жүмыс істей отырып, Қазақстандағы поляктар ісімен айналысуда, барлық мүмкін болған акпараттарды жинауда. Онда католиктік аулалар мен Полония ұйымдарының әдрістері мен Қазақстанға мұғалімдердің білім беру орталығы жіберген мұғалімдер мен мектептердің тізімдері жасалынған. Сонымен бірге, Батыстағы полониялық ұйымдар жөнінде, олардың Қазақстанмен байланыс жасағысы келетіндермен жақсы жұмыс жүргізілуде. 1995 жылдан бастап, Алматыдағы негізгі бағытта репатриацияға арнаған Польша Республикасының елшілігі мен Консулдығы көмек көрсетуде.
Қазақстанның тәуелсіздік алғаннан кейінгі көптеген этностық топтарға қатысты маңызды шешімдердің Еуропадағы Қауіпсіздік және Ынтымақгастық үйымы тарапынан да қолдау тауып, бүгіндері поляк, украин сияқты этносаяси топтардың болашағына қатысты ынтымақгастықты Украина және Қазақстан Республикасының арасында жер аудару және жер аударылғандар жанұяларына катысты мәселелерді шешудің тәжірибелік жобасы жасалуда.

